
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ
“Коми Республикаын мирӧвӧй ёрдысьяслы уджсикасӧ найӧс выльысь велӧдӧмкӧд да налысь квалификация кыпӧдӧмкӧд йитчӧм рӧскод  (локтӧм-мунӧмысь, олӧмысь, суточнӧйяс) вештӧм вылӧ компенсацияӧн мынтӧмъяс юкӧнын “Коми Республикаын мирӧвӧй ёрдысьяс йылысь” Коми Республикаса Оланпаслӧн 15 статьяса 2¹ юкӧн збыльмӧдӧм кузя мераяс йылысь” Коми Республикаса Веськӧдлан котырлӧн 2013 во  ода-кора тӧлысь 8 лунся 144 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаын мирӧвӧй ёрдысьяслы наӧн уджсикасын тӧдӧмлунъяс кыпӧдӧмкӧд да квалификация кыпӧдӧмкӧд йитчӧм рӧскод  (локтӧм-мунӧмысь, олӧмысь, суточнӧйяс) мынтӧм вылӧ компенсацияӧн мынтӧмъяс юкӧнын “Коми Республикаын мирӧвӧй ёрдысьяс йылысь” Коми Республикаса Оланпаслӧн 15 статьяса 2¹ юкӧн збыльмӧдӧм кузя мераяс йылысь” Коми Республикаса Веськӧдлан котырлӧн 2013 во  ода-кора тӧлысь 8 лунся 144  №-а шуӧмӧ татшӧм вежсьӧмъяс:

Мирӧвӧй ёрдысьяслы наӧн уджсикасын тӧдӧмлунъяс кыпӧдӧмкӧд да  квалификация кыпӧдӧмкӧд йитчӧм рӧскод (локтӧм-мунӧмысь, олӧмысь, суточнӧйяс) мынтӧм вылӧ компенсацияӧн мынтӧмъяс сетан пӧрадокын да ыдждаын, мый вынсьӧдӧма шуӧмӧн (содтӧд):

1) 2 пунктын “квалификация кыпӧдӧмкӧд” кывъяс бӧрын содтыны “, тайӧ Пӧрадокса да ыдждаса 4¹ пунктын индӧм компенсацияӧн мынтӧмысь ӧтдор” кывъяс;

2) содтыны татшӧм сюрӧса 4¹ пункт:

 “4¹. Мирӧвӧй ёрдысьлы сылӧн Коми Республикаын веськӧдланінса начальник ним вылӧ корӧм подув вылын уджсикасын тӧдӧмлунъяс кыпӧдӧм  либӧ квалификация кыпӧдӧм вылӧ мунтӧдз сетсьӧ оланін бронируйтӧмкӧд да медалӧмкӧд йитчӧм рӧскод вылӧ, кутшӧмлысь ыдждасӧ индӧма тайӧ Пӧрадокын да ыдждаын 3 пунктлӧн “в” пунктувса медводдза абзацын, компенсация. 

Корӧмкӧд ӧттшӧтш мирӧвӧй ёрдысь сетӧ:

а)  уджсикасын тӧдӧмлунъяс кыпӧдӧм  либӧ квалификация кыпӧдӧм вылӧ мӧдӧдӧм йылысь инӧда актлысь (тшӧктӧдлысь) копия;

б) эм кӧ – оланін бронируйтӧм, бронируйтан да медалан дон эскӧдӧм.
Коми Республикаса веськӧдланін тайӧ пунктын индӧм лӧсялана документъяс сетӧмсянь 10 уджалан лунӧн сетӧ тайӧ пунктын индӧм рӧскод вылӧ  компенсацияӧн мынтӧм. 

Уджсикасын тӧдӧмлунъяс кыпӧдӧм да  квалификация кыпӧдӧм бӧрын удж вылӧ петан лунсянь 3 уджалан лунӧн мирӧвӧй ёрдысьлы быть колӧ сетны Коми Республикаса веськӧдланінӧ тайӧ Пӧрадоклӧн да ыдждалӧн 4 пунктын индӧм документъяс. Тайӧ случайын мирӧвӧй ёрдысьлы компенсацияӧн мынтысьӧм вӧчсьӧ тайӧ Пӧрадоклӧн да ыдждалӧн 5 пунктӧн урчитӧм пӧрадокын да кадӧ.”.
2. Тайӧ шуӧмыс вынсялӧ сійӧс официальнӧя йӧзӧдан лунсянь дас лун кольӧм бӧрын.
Коми Республикаса Юралысьлысь

могъяс недыр олӧмӧ пӧртысь                                                          В. Гайзер

